
 
 
 
 
ᒥᔅᑕ. ᒫᓇᓯ ᐊᐅᓚᕿᐊᖅ 
ᐃᔅᓯᕙᐅᑕᐅᑲᐃᓐᓇᖅᑐᖅ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑎᑎᖃᒃᑯᕕᖓ 1379 
ᐃᖃᓗᐃᑦ, ᓄᓇᕗᑦ 
X0A 0H0 
 
ᑐᕌᖅᑐᖅ ᒥᔅᑕ ᐊᐅᓚᕿᐊᖅ: 
 
ᖁᔭᓐᓇᒦᒃ ᑎᑎᕋᓚᐅᕋᕕᑦ ᕕᕝᕗᐊᕆ 12, 2013 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᓂᑦ, ᒪᕐᕉᓐᓂ 
ᐱᖃᓯᐅᔾᔨᔪᖅ ᖃᓄᐃᓐᓂᖃᕆᐊᖃᖅᑑᓐᓂᒃ ᑲᑎᒪᔩᑦ ᓇᓗᓇᐃᖅᓯᒪᔭᖏᑦ ᐃᓚᒋᓪᓗᐊᑕᖅᑕᖏᑦ ᐃᓱᒪᓕᐅᕈᑎᐅᔪᒧᑦ, 
ᐱᔾᔪᑎᒋᓪᓗᒍ ᓴᖅᑭᖅᑎᑕᐅᓂᖓᓄᑦ ᐱᔭᐅᑐᐃᓐᓇᕈᓐᓇᖅᑐᓂᑦ ᖁᕝᕙᓯᓐᓂᖏᑦ ᕿᓚᓗᒐᕐᓄᑦ, ᑑᒑᓕᓐᓄᑦ ᐊᒻᒪ ᐊᐃᕕᕐᓄᑦ 
ᓄᓇᕗᒻᒥ. 
 
ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ ᑲᑎᒪᔩᑦ ᐅᖓᕐᕙᕆᐊᖅᑕᐅᓂᖓᓄᑦ ᐅᖓᑉᕙᕆᐊᖁᔭᐅᓯᒪᔪᒧᑦ ᐅᕙᖓ ᐱᓕᕆᕕᖓᓄᑦ ᐅᓇ 
ᑭᐅᓇᓱᐊᖅᑐᒍ ᐃᓱᒪᓕᐅᕈᑎᒋᓯᒪᔭᓯ.  ᑖᓐᓇ ᐅᖓᕐᕙᕆᐊᖅᑕᐅᓂᐅᔪᖅ ᐅᖃᖃᑎᖃᕆᐊᕈᓐᓇᑎᑦᑎᓚᐅᖅᑐᖅ ᑲᑐᔾᔨᖃᑎᒌᓂᑦ 
ᓴᖅᑭᑎᑦᑎᓗᑕ ᐊᑐᖅᑕᐅᒋᐊᓕᓐᓂᑦ ᐊᑐᓕᖅᑎᑕᐅᓂᐊᖅᑐᓂᑦ, ᓈᒻᒪᑦᑐᑎᒍᓪᓕ, ᐃᓚᖏᑦ ᖃᓄᐃᓐᓂᕆᒋᐊᖃᖅᑕᖏᑦ ᑲᑎᒪᔨᓂᑦ 
ᐃᓱᒪᓕᐅᖅᑎᑦᑎᓚᐅᖅᑐᑦ.  
 
ᐅᓇ ᑎᑎᖅᑲᖅ ᓇᓗᓇᐃᖅᓯᔪᖅ ᐊᖏᖅᓯᒐᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᖅᑕᐅᓂᖓ “…ᓴᖅᑭᑎᑦᑎᓗᑎ 
ᐆᒪᔪᖅᑕᐅᑐᐃᓐᓇᕈᓐᓇᖅᑐᓂᑦ ᖁᕝᕙᓯᓐᓂᖏᑦ (BNLs) ᕿᓚᓗᒐᕐᓄᑦ, ᑑᒑᓕᓐᓄᑦ ᐊᒻᒪ ᐊᐃᕕᕐᓄᑦ ᓄᓇᕗᒻᒥ (NSA) 
ᐊᔾᔨᒋᓗᓂᐅᒃ ᖁᕝᕙᓯᓐᓂᖏᑦ ᑲᑎᑦᑎᑐᒋᑦ ᐆᒪᔪᖅᑕᐅᔪᓐᓇᖅᑐᑦ ᓴᖅᑭᖅᑎᑕᐅᔪᑦ ᐋᖅᑭᒋᐊᖅᑕᐅᔪᓪᓘᓐᓃᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ….”  ᐆᒪᔪᖅᑕᐅᑐᐃᓐᓇᕈᓐᓇᖅᑐᓂᑦ ᖁᕝᕙᓯᓐᓂᖏᑦ ᕿᓚᓗᒐᕐᓄᑦ, ᑑᒑᓕᓐᓄᑦ ᐊᒻᒪ 
ᐊᐃᕕᕐᓄᑦ ᐊᓯᔾᔨᖃᑦᑕᓂᐊᖅᑐᖅ ᐊᓯᔾᔨᕋᐃᑉ ᐸᑦ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᓂᑦ ᒪᓕᑦᑐᒍ ᐃᓚᖓ 5 ᓄᓇᕗᒻᒥ ᓄᓇᑖᕈᒻᒥ 
ᐊᖏᕈᑦ. 
 
ᐅᖃᐅᓯᕆᓂᐊᓕᕐᒥᔭᕋ ᖃᓄᐃᓐᓂᕆᒋᐊᓕᖏᑦ ᐋᖅᑭᑦᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
ᐃᓱᒪᓕᐅᕈᑎᖓᓂ. ᓯᕗᓪᓕᖅᐹᒥ ᒫᓐᓇᐅᔪᒥ ᐱᑕᖃᕆᐊᖃᖅᑎᑕᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄ ᐃᓗᐊᓂ 
ᐃᓚᖓ 40 ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥ. ᖃᓄᐃᓐᓂᕆᒋᐊᓕᖏᑦ ᓇᓗᓇᐃᖅᓯᑦᑎᐊᕋᓗᐊᖅᑎᓪᓗᒋᑦ ᓄᓇᕕᒻᒥ ᐃᓄᓐᓂᑦ, 
ᐊᓯᖏᑦ ᐃᓄᐃᑦ ᓄᓇᖃᖅᑳᖅᓯᒪᔪᓪᓘᓐᓃᑦ ᑎᒥᐅᔪᑦ ᑕᑯᔅᓴᐅᑎᑦᑎᔪᓐᓇᖅᑐᑦ ᐱᖅᑯᓯᖏᓐᓂ ᐊᑐᕐᓗᑎ ᑖᒃᑯᓂᖓ ᐃᒪᕐᒥᐅᑕᓂ 
ᐆᒪᔪᓂᑦ ᓄᓇᕗᑦ ᐃᓗᐊᓂ,  ᑕᐃᒪᐃᓐᓂᕈᓂ, ᐱᑕᖃᕆᐊᖃᖅᑎᑕᐅᔪᑦ ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥ ᐃᓱᒪᒋᔭᐅᔭᕆᐊᓖᒃ 
ᑖᒃᑯᓄᖓ ᐆᒪᔪᕋᓱᑦᑎᓄᑦ. 
  
ᐱᔾᔪᑎᒋᓪᓗᒍ ᐊᐃᑉᐸᖓ ᖃᓄᐃᓐᓂᕆᒋᐊᓕᖓ, ᐱᓕᕆᕕᒐ ᐃᓕᓴᖅᓯᔪᖅ ᐱᔪᓐᓇᐅᑎᖏᑦ, ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᑦᑕᐅᓯᒪᔪᑦ ᐃᓗᐊᓂ ᓄᓇᕗᒻᒥ ᓄᓇᑖᕈᒻᒥ ᐊᖏᕈᒻᒥ.  ᑐᑭᓯᐅᒪᒐᒪ ᐅᓪᓗᒥᒧᑦ 
ᑎᑭᑦᑐᒍ ᐱᕙᓪᓕᐊᓂᖃᑦᑎᐊᖅᓯᒪᔪᑦ ᑎᒥᖁᑎᒋᔭᕗᑦ ᓴᖅᑭᑎᑦᑎᓂᕐᒥᑦ ᐊᐅᓚᔪᓐᓇᖅᑐᒥ ᐊᑐᖅᑕᐅᒋᐊᓕᓐᓂᑦ 
ᐱᑕᖃᕆᐊᖃᕐᓂᕈᓂ.  ᑭᓯᐊᓂᓕ, ᑭᖑᓪᓕᖅᐹᕆᔭᖏᑦ ᐊᑐᖅᑕᐅᒋᐊᓖᑦ ᐅᖃᐅᓯᐅᒃᑲᓐᓂᕆᐊᖃᕐᒪᑕ ᐃᖅᑲᓇᐃᔭᖅᑎᑎᓐᓄᑦ ᐊᒻᒪ 
ᐊᓯᖏᓐᓄᑦ ᓇᒻᒥᓂᖃᖅᑐᓄᑦ ᐊᐅᓚᑦᑎᓂᕐᒥ ᑖᒃᑯᓂᖓ ᐃᒪᕐᒥᐅᑕᓂ ᐆᒪᔪᓂᑦ ᓄᓇᕗᒻᒥ.   ᐱᓕᕆᕕᐅᔪᖅ 
ᑲᔪᖏᖅᓯᒪᑦᑎᐊᖅᑐᖅ ᐃᖅᑲᓇᐃᔭᖃᑎᖃᓂᕐᒥᑦ ᐊᐅᓚᑦᑎᖃᑎᒌᓐᓂᕐᒥᑦ ᑎᒥᐅᔪᓂᑦ ᑖᔅᓱᒧᖓ ᐱᓕᕆᐊᒧᑦ. 

ᐃᖅᑲᓇᐃᔭᖃᑎᖃᕈᒪᓂᐊᕐᒥᔪᒍᑦ ᓈᒻᒪᑦᑐᓂᑦ ᐊᐅᓚᑦᑎᓂᕐᒧᑦ ᐊᑐᕋᓗᐊᕐᒪᖔᑕ ᕿᓚᓗᒐᕐᓄᑦ ᐊᒻᒪ ᐊᐃᕕᕐᓄᑦ ᐊᒻᒪ 
ᒪᓕᓐᓂᖃᕐᓗᑎ ᒪᓕᑦᑕᐅᔭᕆᐊᓕᓐᓂᑦ ᐱᐅᖅᓱᐊᓂᕐᒧᑦ ᐆᒪᔪᓕᒫᓂᑦ ᐊᒻᒪ ᐊᒥᓲᓂᖏᑦ ᕿᓚᓗᒐᐃᑦ ᐊᒻᒪ ᐊᐃᕖᑦ.  ᑖᓐᓇ 
ᐱᑕᖃᕆᐊᖃᕐᓂᐅᔪᖅ ᑲᓇᑕᒥ ᑕᑯᔅᓴᐅᑎᑦᑎᓂᐊᖅᑐᖅ ᐱᐅᖅᓱᐊᖃᑦᑕᕐᓂᖏᓐᓄᑦ ᐆᒪᔪᖅᑕᐅᕙᑦᑐᓂᑦ ᐃᒪᕐᒥᐅᑕᓂᑦ ᐆᒪᔪᓂᑦ 
ᐃᑲᔪᖅᓱᐃᓗᓂ ᑲᓇᑕᒧᑦ ᓯᓚᕐᔪᐊᒧᓪᓗ ᐱᓕᕆᐊᖑᒋᐊᓖᑦ ᐊᐅᓚᑦᑎᓂᕐᒧᑦ ᑲᓇᑕᒥ ᐃᒪᕐᒥᐅᑕᓕᕆᓂᕐᒧᑦ. 
 
ᓄᖅᑲᐅᓯᕐᓗᒍ, ᐅᐱᒋᕙᒃᑲ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᑦᑎᐊᕐᓂᖏᓐᓄᑦ 
ᐱᑕᖃᕆᐊᖃᖅᑎᑕᐅᔪᓂᑦ ᐃᓗᐊᓂ ᐃᓚᖓ 5 ᓄᓇᕗᒻᒥ ᓄᓇᑖᕈᒻᒧᑦ ᐊᖏᕈᒻᒥᑦ.  ᐱᓕᕆᕕᐅᔪᖅ ᑲᔪᓯᑎᑦᑎᔪᒪᔪᑦ 
ᐃᖅᑲᓇᐃᔭᖃᑎᒌᓐᓂᕐᒥᑦ ᐊᑐᓕᖅᑎᑕᐅᓂᖓᓄᑦ ᐃᓱᒪᓕᐅᕈᑕᐅᔪᑦ ᕿᓚᓗᒐᕐᓄᑦ, ᑑᒑᓕᓐᓄᑦ ᐊᒻᒪ ᐊᐃᕕᕐᓄᑦ ᓄᓇᕗᒻᒥ. 
 
ᑎᑎᕋᖅᑐᖅ, 
 
 
 
 
 
ᑮᑦ ᐋᔅᕕᐅᓪ 


